
I. DISPOSICIONS XERAIS

MINISTERIO DE FACENDA E ADMINISTRACIONS PUBLICAS

7300 Orde HAP/1287/2015, do 23 de xufio, pola que se determinan a informacion e
os procedementos de remision que o Ministerio de Facenda e Administracions
Publicas tera, con caracter permanente, a disposicion da Autoridade
Independente de Responsabilidade Fiscal.

O artigo 4.2 da Lei organica 6/2013, do 14 de novembro, de creacién da Autoridade
Independente de Responsabilidade Fiscal, prevé que a Autoridade tera a sua disposicion
a informacién econdmico-financeira relativa as distintas administracions publicas. Co fin de
garantir a eficiencia e evitar duplicidades na remisién de informacion, o acceso a
informacion realizarase preferentemente a través do Ministerio de Facenda e
Administraciéns Publicas, sen prexuizo de que poida requirirse directamente informacion
adicional as correspondentes administracions publicas, en concreto cando a informacién
obtida a través do Ministerio non resulte suficiente ou completa ou requira dalgunha
aclaracion.

Asi mesmo, prevese que mediante orde do ministro de Facenda e Administracions
Pudblicas, logo de informe da Autoridade Independente de Responsabilidade Fiscal, se
determinaran os datos, documentos e procedementos de remision, incluidos os
telematicos, que o Ministerio de Facenda e Administracions Publicas tera con caracter
permanente a disposicion da mencionada Autoridade.

Por outra parte, o artigo 6 do Estatuto organico da Autoridade, regulado no Real
decreto 215/2014, do 28 de marzo, polo que se aproba o Estatuto organico da Autoridade
Independente de Responsabilidade Fiscal, establece que mediante orde do ministro de
Facenda e Administracidons Publicas, logo de informe da Autoridade Independente de
Responsabilidade Fiscal, se determinaran os datos, documentos e procedementos de
remision, incluidos os telematicos, que o Ministerio de Facenda e Administracidéns Publicas
tera con caracter permanente a disposicion da mencionada Autoridade, asi como o acceso
desta & informacién adicional que puider requirir.

Esta orde ten como obxecto o desenvolvemento do sinalado neses preceptos da Lei
organica 6/2013, do 14 de novembro, e do Estatuto organico, co dobre propdsito de
garantir, por un lado, o acceso da Autoridade Independente de Responsabilidade Fiscal a
canta informacién resulte necesaria para o desenvolvemento das suas funciéns e, por
outro, de coordinar os fluxos de informacion a citada Autoridade cos xa existentes entre as
administracions publicas para efectos de evitar a aparicion de duplicidades e ineficiencias.

A este respecto sinalase que unha gran cantidade da informacién das administracions
territoriais cuxa remisién a Autoridade Independente de Responsabilidade Fiscal regula
esta orde, a través da Central de Informacién Econdmico-Financeira das Administracions
Publicas, xa é obxecto de remisidén por parte delas ao Ministerio de Facenda e
Administraciéns Publicas, como consecuencia da Orde HAP/2105/2012, do 1 de outubro,
pola que se desenvolven as obrigas de subministracién de informacion previstas na Lei
organica 2/2012, do 27 de abril, de estabilidade orzamentaria e sustentabilidade financeira.

A orde articulase en cinco capitulos. O primeiro deles, «Disposicidns xerais», sinala a
via preferente de relaciéon da Autoridade Independente de Responsabilidade Fiscal coas
administracions publicas a través da Central de Informacion Econémico-Financeira das
Administraciéns Publicas do Ministerio de Facenda e Administracions Publicas, cuxa
informacion se pora a disposicion permanente da Autoridade con caracter xeral. Deste
modo, ponse ao seu servizo o importante exercicio de transparencia, centralizacién e
tratamento sistematico da informacion econémico-financeira do sector publico impulsado
e materializado polo Ministerio de Facenda e Administracions desde a aprobacion da Lei
organica 2/2012, de estabilidade orzamentaria e sustentabilidade financeira. Asi mesmo,

con isto canalizase de maneira eficiente a informacion referida as administracions publicas
que é obtida polo Ministerio de Facenda e Administraciéns Territoriais en aplicacién da
Orde HAP 2105/2012, do 1 de outubro, evitando asi as restantes administraciéns publicas
a duplicacién innecesaria das vias de subministracion de informacion.

Asi mesmo, a orde regula o acceso a informacion adicional por parte da Autoridade
establecendo o procedemento, a forma de solicitude e de remisién dos novos datos, os
prazos de subministracion e os supostos en que se facilitara a informacioén requirida pola
Autoridade, de acordo co previsto na Lei organica 6/2013, do 14 de novembro, de creacion
da Autoridade Independente de Responsabilidade Fiscal, e no Real decreto 215/2014,
do 28 de marzo.

Nos capitulos II, Ill e IV da orde detallase de maneira exhaustiva a informacioén
economico-financeira da Administracion central e da Seguridade Social, asi como
informacion agregada de todas as administracions publicas, das comunidades auténomas
e corporacions locais, respectivamente, con que contara de maneira permanente a
Autoridade. Asi, os artigos 5 a 12 recollen un amplo elenco de informacién, datos e
informes cuxa analise permite unha comprension profunda da situaciéon econémica,
financeira e orzamentaria de cada un dos niveis da Administracion.

Finalmente, o capitulo V da orde regula a solicitude de informacion por parte da
Autoridade a un departamento ministerial ou Administracion territorial, unha vez que tal
informacién non puido ser obtida pola via preferente da Central de Informaciéon Econémico-
Financeira das Administracions Publicas. Como garantia da coordinacion nos fluxos de
informacién e da fiabilidade da informaciéon posta a disposicién da Autoridade a través
desta via, esta comunicard ao Ministerio de Facenda e Administracions Publicas a
informacion asi obtida. Finalmente, desenvoélvense as obrigacions de subministracion de
informacion das actividades en materia de relacions internacionais establecidas no
artigo 7.1 do Real decreto 215/2014, do 28 de marzo.

A orde complétase cunha disposicion adicional Unica e duas disposicions derradeiras.
Mediante a disposicién adicional, que regula as obrigacions de publicacion das operacions
non financeiras da Administracion central e do subsector da Seguridade Social, asi como
da informacion relativa a pasivos continxentes das administracions publicas, complétase a
transposicion ao dereito espariol da Directiva 2011/85/UE do Consello, do 8 de novembro
de 2011, sobre os requisitos aplicables aos marcos orzamentarios dos Estados membros.
As disposicions derradeiras, pola sua parte, establecen a incorporacion parcial ao dereito
espanol da citada Directiva 2011/85/UE do Consello, do 8 de novembro de 2011, e a
entrada en vigor da orde no dia seguinte ao da sua publicacion no «Boletin Oficial del
Estado».

Na sua virtude, de acordo co Consello de Estado, dispofio:

CAPITULO |
Disposicions xerais

Artigo 1. Acceso xeral a informacién econémico-financeira por parte da Autoridade
Independente de Responsabilidade Fiscal.

1. AAutoridade Independente de Responsabilidade Fiscal tera acceso & informacion
econdémico-financeira correspondente a calquera dos suxeitos a que se refire o artigo 2 da
Lei organica 2/2012, do 27 de abril, de estabilidade orzamentaria e sustentabilidade
financeira, elaborada en cumprimento da dita lei ou doutras disposicidns legais ou
regulamentarias. Este acceso non comprendera a informacién que tefia caracter auxiliar
ou de apoio, como a contida en notas, borradores, opinidons, resumos, comunicaciéns e
informes internos ou entre érganos ou entidades administrativas.

2. Todas as entidades incluidas no ambito de actuacién da Autoridade Independente
de Responsabilidade Fiscal deberan prestarlle o apoio, concurso, auxilio e colaboracién
que lle sexan precisos, facilitando a documentacion necesaria para o adecuado exercicio
das suas funcions, nos termos previstos na presente orde.

Artigo 2. Relacions entre a Autoridade Independente de Responsabilidade Fiscal e a
Central de Informacién Econémico-Financeira das Administracions Publicas.

1. O acceso da Autoridade Independente de Responsabilidade Fiscal & informacion
a que se refire o artigo anterior realizarase a través do Ministerio de Facenda e
Administraciéns Publicas e a unidade de enlace do Ministerio sera a Central de Informacién
Econémico-Financeira das Administracions Publicas, dependente da Subdireccién Xeral
de Coordinacion da Informaciéon Econémico-Financeira.

2. A Autoridade Independente de Responsabilidade Fiscal tera acceso con caracter
permanente a informacién que a dita Central de Informacién provexa, de acordo co
disposto no artigo 28 da Lei organica 2/2012, do 27 de abril.

3. Asi mesmo, a Autoridade podera solicitar o acceso a informacién adicional,
conforme o establecido no artigo 5.

Artigo 3. Remision de documentacion obxecto de informes

1. Aremisién da documentacién obxecto dos informes regulados nos artigos 14, 15,
16, 18, 19, 20 e 22 da Lei organica 6/2013, do 14 de novembro, de creacion da Autoridade
Independente de Responsabilidade Fiscal, sera realizada pola Administracién competente
a Autoridade con anticipacion suficiente para a emision dos citados informes, e non sera
necesaria, por tanto, unha solicitude de remision por parte da Autoridade Independente de
Responsabilidade Fiscal.

2. A Autoridade Independente de Responsabilidade Fiscal publicara na sua paxina
web un calendario coa data limite de remision de informacién completa disponible por
parte das administracidns publicas necesaria para a emision dos seus informes.

3. A Autoridade Independente de Responsabilidade Fiscal, mediante resolucion do
seu presidente, podera aprobar, para cada un dos informes que deba emitir, unha relaciéon
oficial de informacién requirida.

Artigo 4. Medios de remision da informacion.

1. A remision ou posta a disposicidon da documentacion e informacion por parte do
Ministerio de Facenda e Administracions Publicas a Autoridade Independente de
Responsabilidade Fiscal realizarase a través da Central de Informacién Econémico-
Financeira das Administraciéns Publicas en castelan e por medios electronicos, salvo que
por razéns excepcionais e xustificadas a Autoridade autorice a sta remisiéon por outros
medios ou idioma.

2. Aremision de informacién a Autoridade Independente de Responsabilidade Fiscal
sera efectuada polo responsable da Central de Informacién Econdmico-Financeira das
Administracions Publicas mediante sinatura electronica avanzada baseada nun certificado
recofiecido, de acordo coa Lei 59/2003, do 19 de decembro, de sinatura electronica, salvo
naqueles casos en que se acorde que non € necesaria a sua utilizacion.

3. A remision ou posta a disposicion da informacion a Autoridade Independente de
Responsabilidade Fiscal efectuarase no formato en que estea dispofiible a informacién de
orixe na Central de Informacion Econémico-Financeira das Administracions Publicas.

En todo caso, a Autoridade, logo de acordo co Ministerio de Facenda e Administracions
Publicas, podera definir e exixir que a informacion solicitada se presente nun determinado
formato para facilitar o seu tratamento e analise.

4. Non obstante o anterior, a remision de informacién podera ser substituida por un
sistema de acceso remoto por parte da Autoridade Independente de Responsabilidade
Fiscal aos contidos que publique a Central de Informaciéon Econdmico-Financeira das
Administraciéns Publicas.

5. De acordo co previsto no artigo 5 da Lei organica 6/2013, do 14 de novembro, asi
como no artigo 10 do Real decreto 215/2014, do 28 de marzo, polo que se aproba o
Estatuto organico da Autoridade Independente de Responsabilidade Fiscal, a adopcion de
calquera acordo, programa ou proxecto que conte co informe da Autoridade requirira que,

de modo expreso, inclia esta circunstancia no propio texto, indicando se foi ou non
avalado pola Autoridade, asi como a mencion expresa ao caracter preceptivo e non
vinculante de tales informes. Se a Administracion ou a entidade destinataria do informe se
aparta das recomendaciéns que a Autoridade formulou expresamente no seu informe, en
relacion co obxecto deste, debera motivalo nun informe e incorporalo no correspondente
expediente, 0 que se comunicara a Autoridade.

Artigo 5. Procedemento para atender os requirimentos de informacién adicional
realizados pola Autoridade Independente de Responsabilidade Fiscal.

1. Segundo o establecido no artigo 2.3, a Autoridade Independente de
Responsabilidade Fiscal podera solicitar informacion adicional se a informacioén publica
dispofible a través do Ministerio de Facenda e Administraciéns Publicas non resulta
suficiente ou completa ou require dalgunha aclaracién.

2. A solicitude de informacion adicional debera realizarse, en primeiro termo, a
Central de Informacion Econdmico-Financeira das Administracions Publicas.

3. AAutoridade Independente de Responsabilidade Fiscal dirixira a sta solicitude
por medios electréonicos a Central de Informacion Econémico-Financeira mediante
sinatura electronica avanzada do seu presidente, con indicacion da disposicion legal
ou regulamentaria que determine a elaboracién da informacion solicitada, asi como a
motivacion da solicitude en relacidon cun informe determinado pola Lei organica 6/2013,
do 14 de novembro, ou por unha opinién ou estudo cuxa realizacién fose acordada
formalmente conforme o disposto no Real decreto 215/2014, do 28 de marzo, polo que
se aproba o Estatuto organico da Autoridade Independente de Responsabilidade
Fiscal.

4. A Central de Informacién Econdémico-Financeira das Administracions Publicas
remitira ou pora a disposicién a informacion solicitada no prazo fixado pola Autoridade
Independente de Responsabilidade Fiscal, que non podera ser inferior a cinco dias nin
superior a quince. Se a Autoridade non fixar prazo para a remisioén da informacion, esta
remitirase nun prazo de dez dias habiles. A Central de Informacién Econdmico-Financeira
das Administracions Publicas motivara por que non pode ser subministrada unicamente
polas seguintes causas:

a) Ainformacion solicitada ten a consideracion de caracter auxiliar ou de apoio ou se
trata de informacion contida en notas, borradores, opiniéns, resumos, comunicacions e
informes internos ou entre érganos ou entidades administrativas.

b) Aelaboracion da informacion solicitada non esta motivada nunha disposicion legal
ou regulamentaria.

c) A informacion solicitada estd motivada nunha disposicion legal ou regulamentaria
pero solicitase nun momento anterior ao que a normativa vixente establece para a sua
elaboracién. Neste caso comunicarase a Autoridade Independente de Responsabilidade
Fiscal a data en que a citada informacion sera publica e disporible.

d) Cando se trate de informacion referida a comunidades auténomas ou corporacions
locais, se a dita informacién non foi subministrada previamente por estas ao Ministerio de
Facenda e Administracions Publicas.

5. A Autoridade podera dirixir unha solicitude de informacion a outro departamento
ministerial ou @ Administracion territorial correspondente cando se solicitase previamente
ao Ministerio de Facenda e Administraciéns Publicas conforme este artigo e non recibise
a informacion por unha causa distinta das sinaladas nas alineas a), b) e ¢) do nimero
anterior. En todo caso, a solicitude realizada a outros departamentos ministeriais ou
administracions territoriais debera ser motivada conforme o disposto no niumero 3 deste
artigo e nelas debera facerse constar que houbo unha solicitude previa a Central de
Informacién Econdmico-Financeira das Administracions Publicas.

CAPITULO Il

Informacién da Administraciéon Central e da Seguridade Social

Artigo 6. Informacion da Administracion central e das administracions da Seguridade
Social en termos de contabilidade nacional.

O Ministerio de Facenda e Administraciéns Publicas tera con caracter permanente a
disposicion da Autoridade Independente de Responsabilidade Fiscal a seguinte informacion
econdmico-financeira en termos de contabilidade nacional da Administracion central e das
administracions da Seguridade Social, asi como a informacién consolidada ou agregada
do conxunto das administracions publicas ou dos seus subsectores nos prazos e co detalle
con que a informacién estea disponible na Central de Informacion Econdmico-Financeira
das Administraciéns Publicas:

a) Con caracter mensual, datos consolidados da Administracién central, comunidades
auténomas e administracions da Seguridade Social. En particular, informacion mensual
das operacions non financeiras realizadas polo agregado dos subsectores Administraciéon
central, comunidades autbnomas e administracions da Seguridade Social, de acordo cos
criterios de contabilidade nacional.

b) Con caracter mensual, operacions non financeiras do subsector Administracion
central. En particular, informacion mensual das operaciéns non financeiras realizadas polo
subsector Administracion central, de acordo cos criterios de contabilidade nacional.

c) Con caracter mensual, operacions non financeiras do subsector administracions
da Seguridade Social. En particular, informacién mensual das operacions non financeiras
realizadas polo subsector administraciéns da Seguridade Social, de acordo cos criterios de
contabilidade nacional.

d) Con caracter mensual, relacién dos datos orzamentarios baseados na
contabilidade publica das unidades que compofien o sector administracidons publicas
para os subsectores da Administracion central e as administraciéns da Seguridade
Social, en cumprimento do artigo 3.2 da Directiva 2011/85/UE do Consello, do 8 de
novembro de 2011, sobre os requisitos aplicables aos marcos orzamentarios dos
Estados membros.

e) Con caracter trimestral, operaciéns non financeiras das administracions publicas
en termos de contabilidade nacional.

f) Con caracter anual, operacions non financeiras en termos de contabilidade
nacional correspondentes ao conxunto das administracions publicas e de cada subsector.

g) Con caracter anual, informacion en termos de contabilidade nacional de impostos
e cotizaciéns sociais das administracions publicas.

h) Con caracter anual, clasificacion funcional do gasto das administracions publicas
conforme os criterios de contabilidade nacional.

i) Informacion relativa as notificacions a Union Europea en materia de déficit e
débeda publica no contexto do procedemento de déficit excesivo, unha vez que sexan
publicadas.

Artigo 7. Informacion de execucién orzamentaria da Administraciéon central e dos seus
organismos.

O Ministerio de Facenda e Administracions Publicas tera con caracter permanente a
disposicion da Autoridade Independente de Responsabilidade Fiscal a seguinte informacion
econdémico-financeira relativa & execucién orzamentaria do sector publico estatal:

1. Informacién mensual que deba ser posta a disposicion das Cortes Xerais por parte
da Intervencion xeral da Administracién do Estado, de conformidade co disposto no artigo 135
da Lei 47/2003, do 26 de novembro, xeral orzamentaria, € que de conformidade coa Orde
EHA/3067/2011, do 8 de novembro, pola que se aproba a Instruciéon de contabilidade para
a Administracién xeral do Estado, se compdén da seguinte informacion:

a) Orzamento de gastos: para o orzamento de gastos do exercicio en curso, e para
cada unha das clasificacions orzamentarias, organica, por programas e econoémica,
detallandoas ao nivel de seccion, politica de gasto e artigo, presentara a informacion que
se establece no Plan xeral de contabilidade publica para o Estado «Liquidacion do
orzamento de gastos». En particular:

1.° Os créditos orzamentarios definitivos, diferenciandoos segundo se correspondan
cos aprobados no orzamento inicial ou cos procedentes de posteriores modificacions
deste.

2.° Os gastos comprometidos.

3.° As obrigaciéns recofiecidas netas.

4.° Os pagamentos realizados.

5.° As obrigaciéns pendentes de pagamento.

6.° Os remanentes de crédito.

A informacion anterior referirase a totalidade das operaciéns que se realizasen desde
o inicio do exercicio até o fin do periodo a que se refira.

b) Modificacions aos créditos do orzamento de gastos: co mesmo nivel de
desagregacion establecido na alinea a) anterior, mostraranse as modificacions autorizadas
aos créditos iniciais do orzamento de gastos que se producisen durante o periodo a que a
informacion se refira, detallando:

1.° Créditos extraordinarios.

2.° Suplementos de crédito.

3.° Ampliaciéns de crédito.

4.° Transferencias de crédito, distinguindo entre positivas e negativas.
5.° Incorporacions de remanentes de crédito.

6.° Créditos xerados por ingresos.

7.° Baixas por anulacion e rectificacion.

8.° Redistribucion de créditos.

9.° Total das modificacions.

c) Execucion do orzamento de ingresos: para o orzamento de ingresos do exercicio
que se fecha e para cada un dos artigos que configuran a sua clasificacion econémica,
presentara a informacion que se establece no Plan xeral de contabilidade publica para o
Estado «Liquidacién do orzamento de ingresos». En particular:

1.° As previsions orzamentarias definitivas, diferenciandoas segundo se correspondan
coas inicialmente aprobadas no orzamento ou con posteriores modificacidons deste.

2.° Os dereitos reconecidos netos.

3.° Arecadacion neta.

4.° Os dereitos pendentes de cobramento.

5.° O exceso ou defecto de prevision. Esta informacion so6 se elaborara referida a 31
de decembro.

A informacién anterior referirase a totalidade das operacions que se realizasen desde
o inicio do exercicio até o fin do periodo a que se refira.

d) Resultado orzamentario do exercicio.

e) Movemento de tesouraria: esta informacion pora de manifesto os pagamentos e
cobramentos realizados até o fin do periodo a que se refira, detallandoos segundo a sua
natureza econdmica e o0 seu caracter orzamentario ou non orzamentario, € nos
orzamentarios diferenciandoos segundo correspondan a orzamento corrente ou a
orzamentos fechados.

2. Informaciéon mensual relativa as operacions de execuciéon do orzamento do Estado
e das sUias modificaciéns, e operacions de tesouraria, e das demais que se consideren de

interese xeral, de conformidade co disposto no artigo 136 da Lei 47/2003, do 26 de
novembro.

3. Informacion relativa ao grao de execucion do investimento co detalle da distribucion
territorial do Estado e dos seus organismos autbnomos, nos termos e coa periodicidade
que se determine na Lei de orzamentos xerais do Estado de cada exercicio.

4. Informacién anual da liquidacion dos orzamentos xerais do Estado, diferenciando
entre a liquidacion do orzamento da Administracion xeral do Estado, a dos organismos
autdbnomos, axencias estatais e outros organismos publicos con créditos do seu orzamento
de gastos de caracter limitativo e a correspondente aos orzamentos de explotacién e
capital.

Artigo 8. Informacion relativa aos orzamentos xerais do Estado e do proceso
orzamentario.

1. O Ministerio de Facenda e Administracions Publicas tera con caracter permanente
a disposicion da Autoridade Independente de Responsabilidade Fiscal toda a
documentacion que, conforme o disposto na Lei 47/2003, do 26 de novembro, deba formar
parte dos orzamentos xerais do Estado, referida tanto aos orzamentos xerais do Estado
aprobados polas Cortes Xerais como ao proxecto remitido polo Goberno.

2. Asi mesmo, porase a disposicidon permanente da Autoridade Independente de
Responsabilidade Fiscal a seguinte informacion relativa ao proceso orzamentario de cada
exercicio:

a) O programa de estabilidade do Reino de Espafia aprobado polo Goberno cada
exercicio, que inclue o plan orzamentario a medio prazo a que se refire o artigo 29 da Lei
organica 2/2012, do 27 de abril.

b) Os acordos do Consello de Ministros de cada exercicio en que se establecen os
obxectivos de estabilidade orzamentaria, débeda publica e regra de gasto das
administraciéns publicas, de conformidade co disposto nos artigos 15 e 16 da Lei
organica 2/2012, do 27 de abril.

c) O acordo do Consello de Ministros de cada exercicio en que se determina o limite
de gasto non financeiro do Estado, de conformidade co disposto no artigo 30 da Lei
organica 2/2012, do 27 de abril.

d) O plan orzamentario do Reino de Espafa de cada exercicio no marco do disposto
no Regulamento (UE) 473/2013 do Parlamento Europeo e do Consello, do 21 de maio
de 2013, sobre disposicions comuns para o seguimento e a avaliacion dos proxectos de
plans orzamentarios e para a correccion do déficit excesivo dos Estados membros da zona
do euro.

e) Os informes de cumprimento dos obxectivos de estabilidade, débeda publica e
regra de gasto a que se refiren os nimeros 3 e 4 do artigo 17 da Lei organica 2/2012,
do 27 de abril.

f) O informe de situacion da economia espafiola a que se refire o artigo 15 da Lei
organica 2/2012, do 27 de abril.

Artigo 9. Outra informacién econémico-financeira do sector publico estatal.

O Ministerio de Facenda e Administracidns Publicas tera con caracter permanente a
disposicion da Autoridade Independente de Responsabilidade Fiscal a seguinte informacion
econdémico-financeira relativa a execucion orzamentaria do sector publico estatal:

a) Aconta xeral do Estado de cada exercicio, asi como a conta xeral da Administracién
xeral do Estado.

b) As contas anuais aprobadas das entidades do sector publico administrativo,
empresarial e fundacional estatal.

¢) Informes relativos ao periodo medio de pagamento das entidades do sector
publico estatal, de conformidade co disposto na Lei organica 9/2013, do 20 de decembro,
de control da débeda comercial no sector publico, na sia normativa de desenvolvemento

e na restante normativa sobre morosidade das administracions publicas, co contido e coa
periodicidade que se determine en tales normas.

d) Informacion publicada no inventario de entes do sector publico estatal, autonédmico
e local.

e) Informacion publica dispofiible sobre os pasivos continxentes, como son as
garantias publicas, que poidan incidir de maneira significativa nos orzamentos publicos.

f) Informacion publica dispofiible anual sobre os beneficios fiscais e a sua incidencia
nos ingresos.

CAPITULO IlI

Informacion relativa a situacion econémico-financeira das comunidades
autéonomas

Artigo 10. Remisién de Informacion relativa as comunidades auténomas.

O Ministerio de Facenda e Administracions Publicas tera con caracter permanente a
disposicion da Autoridade Independente de Responsabilidade Fiscal a seguinte informacion
referida as comunidades auténomas, sempre que a comunidade autdbnoma correspondente
cumprise de maneira efectiva as obrigaciéns de subministracion de informacion previstas
na Orde HAP/2105/2012, do 1 de outubro, pola que se desenvolven as obrigacions de
subministracion de informacion previstas na Lei organica 2/2012, do 27 de abril, de
estabilidade orzamentaria e sustentabilidade financeira:

a) Informacion anual sobre os proxectos de orzamentos xerais das comunidades
auténomas.

b) Informacién anual sobre os orzamentos xerais das comunidades auténomas, co
seguinte alcance e prazos: no primeiro trimestre do ano, datos de avance e no ultimo
trimestre do ano, datos definitivos.

c) Informaciéon anual sobre a liquidacién dos orzamentos das comunidades
auténomas.

d) Informacién anual do subsector das comunidades auténomas en termos de
contabilidade nacional, incluindo o detalle das principais rubricas de ingresos e gastos. Asi
mesmo, con caracter anual, informacién da clasificacion funcional do gasto das
comunidades auténomas segundo a clasificacion das funciéns das administracions
publicas e o detalle das rubricas de impostos percibidos polas comunidades auténomas.
Esta informacion subministrarase nos prazos e co detalle con que estea dispofiible na
Central de Informacion Econémico-Financeira das Administracions Publicas.

e) Informacién mensual do subsector das comunidades auténomas en termos de
contabilidade nacional, detallando as principais rubricas de ingresos e gastos. Esta
informacién subministrarase nos prazos e co detalle con que estea dispoiible na Central
de Informacién Econdémico-Financeira das Administracions Publicas.

f) Informacidon mensual sobre a execucion dos orzamentos das comunidades
auténomas.

g) Informe semestral sobre o impacto do sector publico autonémico na actividade
economico-financeira.

h) Informacién detallada anual sobre os beneficios fiscais e a sta incidencia nos
ingresos.

i) Informacion publica dispofiible sobre os pasivos continxentes, como son as
garantias publicas, que poidan incidir de maneira significativa nos orzamentos publicos.

CAPITULO IV

Informacioén relativa a situacion econémico-financeira das corporacions locais

Artigo 11.  Remision de informacion relativa as corporacions locais.

O Ministerio de Facenda e Administraciéns Publicas tera con caracter permanente a
disposicion da Autoridade Independente de Responsabilidade Fiscal a seguinte informacion
referida as corporaciéns locais, sempre que as corporacions locais correspondentes
cumprisen de maneira efectiva as obrigaciéns de subministracién de informacién previstas
na Orde HAP/2105/2012, do 1 de outubro:

a) Informacion anual dos orzamentos xerais das corporacions locais e/ou dos estados
financeiros iniciais.

b) Informacién anual da liquidacién dos orzamentos do exercicio anterior das
corporacions locais e das contas anuais para as entidades sometidas ao Plan xeral de
contabilidade de empresas ou as suas adaptacions sectoriais.

¢) Informacion anual do subsector das corporacions locais do ano anterior en termos
de contabilidade nacional, co detalle das principais rubricas de ingresos e gastos. Asi
mesmo, con caracter anual, informacion relativa a clasificacion funcional do gasto das
corporacions locais segundo a clasificacion das funcions das administracions publicas e o
detalle das rubricas de impostos percibidos polas corporacions locais. Esta informacién
subministrarase nos prazos e co detalle con que estea dispofiible na Central de Informacion
Econdmico-Financeira das Administracions Publicas.

d) Informacion trimestral resumida da execucién acumulada ao final de cada trimestre
dos orzamentos das corporacions locais e dos ingresos e gastos para as entidades
suxeitas ao Plan xeral de contabilidade de empresas ou as suas adaptacions sectoriais.

e) Con caracter anual, o informe sobre débeda viva das entidades locais en 31 de
decembro do exercicio anterior, segundo o protocolo de déficit excesivo das entidades, a
partir da informacién remitida polo Banco de Espafa presentado a Comision Nacional de
Administracién Local.

f) Informacidn trimestral do subsector das corporacions locais en termos de
contabilidade nacional, detallando as principais rubricas de ingresos e gastos. Esta
informacion subministrarase nos prazos e co detalle con que estea dispoiible na Central
de Informacién Econdémico-Financeira das Administracions Publicas.

g) Informacion publica dispofible sobre os pasivos continxentes, como son as
garantias publicas, que poidan incidir de maneira significativa nos orzamentos publicos.

h) Informacion publica disponible anual sobre os beneficios fiscais e a sua incidencia
nos ingresos das entidades locais incluidas no ambito subxectivo dos artigos 111 e 135 do
texto refundido da Lei reguladora das facendas locais, aprobado polo Real decreto
lexislativo 2/2004, do 5 de marzo.

CAPITULO V

Outras obrigaciéns de informacién

Artigo 12. Informacién adicional obtida directamente dunha comunidade auténoma,
corporacion local ou outro departamento ministerial.

1. Se for preciso, a Autoridade podera dirixir unha solicitude de informacién adicional
directamente a unha comunidade auténoma, corporacion local ou outro departamento
ministerial, nos termos establecidos no artigo 5, e comunicarao ao Ministerio de Facenda
e Administraciéns Publicas a través da Central de Informacién Econémico-Financeira das
Administracions Publicas.

2. Unicamente se podera deixar de atender a solicitude de informacién nos supostos
previstos no artigo 5.4.



=2E BOLETIN OFICIAL DEL ESTADO

Suplemento en lingua galega ao num. 156 Mércores 1 de xullo de 2015

3. As comunidades auténomas e corporacions locais poderan facer chegar a
informacion solicitada a través do Ministerio de Facenda e Administracions Publicas, que
a pora a disposicién da Autoridade Independente de Responsabilidade Fiscal a través da
Central de Informacion Econémico-Financeira da Administracions Publicas.

4. Se, como consecuencia da solicitude mencionada no niumero 1, a Autoridade
obtiver informacién adicional, comunicarao ao Ministerio de Facenda e Administracions
Publicas a través da Central de Informacién Econémico-Financeira das Administracions
Publicas e remitira a esta, sempre que sexa posible por medios telematicos, a informacion
asi obtida o antes posible e, en todo caso, no prazo maximo de cinco dias. O Ministerio de
Facenda e Administracions Publicas podera comunicar a Autoridade Independente de
Responsabilidade Fiscal as posibles inconsistencias que detecte na dita informacion
respecto a que dispofia a Central de Informacién Econdémico-Financeira das
Administracions Publicas.

Artigo 13.  Informacion relativa as actuacions no ambito internacional.

A Autoridade Independente de Responsabilidade Fiscal, de acordo co establecido no
artigo 7.1 do Real decreto 215/2014, do 28 de marzo, debera informar, durante os cinco
dias seguintes a finalizacién de cada trimestre do ano natural, o Ministerio de Facenda e
Administracions Publicas, a través da Central de Informacion Econémico-Financeira das
Administraciéns Publicas, de todas as comunicacions e intercambios de informacion que
realice no ambito das suas relacions institucionais, segundo o previsto no artigo 6 da Lei
organica 6/2013, do 14 de novembro.

Disposicion adicional Unica. Publicacién das operaciéons non financeiras e pasivos
continxentes.

1. Ainformacion mensual das operacions non financeiras realizadas polo subsector
Administracién central, asi como polo subsector das administracions da Seguridade Social,
de acordo cos criterios de contabilidade nacional, sera obxecto de publicacién con caracter
mensual.

2. Asi mesmo, publicarase a informacién sobre os pasivos continxentes das
administracions publicas e a conciliaciéon entre os datos baseados na contabilidade de
caixa e os datos baseados na contabilidade nacional.

Disposicién derradeira primeira. Incorporacioén do dereito da Unién Europea.

Mediante esta orde complétase a transposicion ao dereito espafol da Directiva
2011/85/UE do Consello, do 8 de novembro de 2011, sobre os requisitos aplicables aos
marcos orzamentarios dos Estados membros.

Disposicion derradeira segunda. Entrada en vigor.

Esta orde entrara en vigor o dia seguinte ao da sua publicacion no «Boletin Oficial del
Estado».

Madrid, 23 de xufo de 2015.—O ministro de Facenda e Administracions Publicas,
Cristébal Montoro Romero.

